
GOUVÈNÈ CUOMO ANONSE CHWA JIJ PREZIDAN POU KATRIYÈM DEPATMAN 

DIVIZYON APÈL  
 

Yo te fè chwa de Gerald Whalen pou dirije katriyèm depatman apèl la  
 
 
Gouvènè Andrew M. Cuomo jodia te chwazi Onorab Gerald J. Whalen kòm prezidan Jij 
pou Katriyèm Depatman Divizyon Apèl Jidisyè. Katriyèm Depatman an gen ladan 22 
konte nan pati Nò Eta.   
 
"Mwen fyè paske m chwazi Onorab Gerald J. Whalen kòm Prezidan Jij pou Katriyèl 
Depatman Divizyon Apèl," Gouvènè Cuomo te deklare. "Jij Whalen te toujou chèche 
pou defann sistèm jistis nou an epi asire ke chak Nouyòkè trete ekitableman devan l.  
Eksperyans jiridik solid li ansanm avèk karaktè l ki pi enpresyonan se yon ekselan 
egzanp pou sa nap chèche sou ban." 
 
Jij Whalen te deklare, "Mwen rekonesan a Gouvènè a dèske li ba m opòtinite sa pou 
m sèvi.  Se yon onè pou m aksepte pozisyon Prezidan Katriyèm Depatman Divizyon 
Tribinal Apèl. Mwen enpasyan pou m travay avèk jij eksepsyonèl yo ansanm avèk 
pèsonèl nan Katriyèm Depatman an kòm nap kontinye bay moun yo nan eta nou an 
tribinal ki pi aksesib, transparan ak ekitab."  
 
Jij Whalen te eli nan Tribinal Siprèm New York nan 2005 nan 8yèm distri jidisyè, e li te 
jwenn nominasyon nan Divizyon Apèl, Katriyèm Depatman nan 2012. Anvan li te antre 
nan baro a, Jij Whalen te nan pratik prive pandan 21 ane, trete ka konplike sivil ak 
kriminèl.  Li te yon patnè litij avèk kabinè Hiscock & Barclay, LLP e li te travay nan 
Komite Divèsite Kabinè a e li te Asosye kabinè a ak Patnè anbochaj pou biwo Buffalo a. 
Li te resevwa distenksyon Jij premye enstans pa Asosyasyon Avoka Jijman Eta New 
York, Afilye Rejyon Lwès, nan 2012.  
 
Jij Whalen te egalman yon defansè angaje pou elaji enklizyon pwofesyon legal.  Li te 
yon pwofesè adjwen nan Canisius College e li te yon manm nan Komite Konsèy 
Canisius Pre-Law. Pandan venn-senk ane, Jij Whalen te yon manm nan Fondasyon Jij 
John J. Hillery Memorial Scholarship e li te pèsonaj pou Ane 1997 Fondasyon Hillery a. 
Fondasyon an bay bousdetid pou etidyan yo ki nan bezwen.   

Jij Whalen te travay kòm Prezidsan Asosyasyon Jij Tribinal Siprèm, Wityèm Distri 
Jidisyè nan 2012, e li te travay tou kòm Prezidan Komite Asosyasyon Baro Jij Konte 
Erie, ak nan katriyèm Depatman, Komite Wityèm Distri Jidisyè sou Karaktè ak Fòm. Li 
te pwofesè tou nan SUNY Buffalo sou Lwa Konstitisyonèl e li bay konferans souvan sou 
kesyon sivil nan Eta New York ansanm avèk aktivite Asosyasyon Baro Konte Erie. Li se 
yon diplome Canisius College kote li te resevwa degre Bakaloreya nan Art nan 1979, e 
li te resevwa degre Doktora l nan 1983 nan Inivèsite Eta New York nan Buffalo. 
 
Daprè Konsititisyon Eta New York ak Lwa Jidisyè, Gouvènè a gen otorite pou l nome Jij 
kap prezide nan chak Divizyon Apèl pami sila yo ki te chwazi kòm jij nan Tribinal 
Siprèm.   Nominasyon sa yo pa bezwen konfimasyon Sena.  
 
22 konte yo ki nan Katriyèm Depatman Jidisyè a se:  Allegany, Cattaraugus, Cayuga, 
Chautauqua, Erie, Genesee, Herkimer, Jefferson, Lewis, Livingston, Monroe, Niagara, 
Oneida, Onondaga, Ontario, Orleans, Oswego, Seneca, Steuben, Wayne, Wyoming, ak 
Yates. 

